
SÉANCE 11 MERCREDI, 
19 MARS 2014

1. Ouverture de la séance publique
 M. le Président.- Eis Sëtzung ass op.

Schéine gudde Mëtteg, léif Kolleeginnen a Kol-
leegen. Ech wollt fir d’Éischt d’Regierung froen, 
ob se eng Kommunikatioun ze maachen huet.
Den Nohaltegkeetsminister huet d’Wuert.

2. Dépôt d’un projet de loi
 M. François Bausch, Ministre du Dévelop-

pement durable et des Infrastructures.- Här Pre-
sident, Merci fir d’Wuert. De Grand-Duc huet 
mer d’Erlaabnis ginn, fir de Projet de loi ze dé-
poséieren iwwert d’Konstruktioun vun enger 
neier Eisebunnslinn tëschent Lëtzebuerg a 
Beete buerg. Ech wëll deen heimadder dépo-
séieren.

6669 - Projet de loi modifiant la loi modifiée du 
10 mai 1995 relative à la gestion de l’infrastruc-
ture ferroviaire

Ech wëll just eng Remarque derbäi maachen: 
De Projet, esou wéi en hei virläit, do läit och e 
Bréif bäi am Dossier, am Dokument, vun der 
Regierung nach un d’CFL, an do geet et ëm e 
puer Ouvragen, déi gebaut ginn am Kader vun 
deem Projet, wou mer d’CFL opfuerderen, am 
Kader vun der Exekutioun vum Projet ze 
 kucken, ob bei deenen Ouvragen do net nach 
kënne Sue gespuert ginn.
Ech wëll dat just zur Informatioun hei soen an 
och der Chamber matdeelen, fir datt vläicht 
och d’Chamber kann en A drop halen an 
 Zukunft bei der Exekutioun vum Projet.
Merci.

 M. le Président.- Merci dem Nohalteg-
keetsminister. Ech ginn Akt vum Dépôt vun 
 dësem Projet a wäert en da weiderleeden un 
déi zoustänneg Kommissioun.

Ech hunn eng Wuertmeldung vum Henri Kox 
fir den Dépôt vun…?

 M. Henri Kox (déi gréng).- Vun enger 
 Motioun.

 M. le Président.- Vun enger Motioun. Jo.


